
Мен туған елімді сүйемін!

   
Безендірілуі мен керекті құралдар: Отан, туған ел жайлы мақал- мәтелдер, даналық сөздер жазылып ілінеді. Мультимедиялық тақта.

Іс-шараның барысы:

Мұғалім :         

Туған жердің қандай жақсы күзі де,

Туған жердің қандай жақсы қысы да!

Туған жердің қандай жақсы көктемі!

Туған жердің қандай жақсы жазы да!

Жақсы екен туған жердің күні де,

Жақсы екен туған жердің түні де!

Жақсы екен туған жердің суы да,

Еш жаманын таба алмайсың осында! 

                                                                                Хабдулмажит Арман.

      Сәлеметсіңдерме, балалар!    Қазақстан біздің сүйікті – Отанымыз. Көрсең көз тоймас асқар шыңды таулары, айдын шалқар көлдері, жайыла аққан өзендері, ормандары бар.

      «Отан отбасынан басталады» - деп халқымыз айтқандай, Отан кең мағыналы, қасиетті ұғым. Әрбір адамның отбасы, тұрған мекені, өскен ортасы, аймағы, мемлекеті – оның жарық дүниедегі жансаясы, өмір өрісі, оттай жандырған Отаны.

        Отанымызды сүйіп, аялау үшін еліміз, туған жеріміз оның тарихын, өткені мен бүгіні жайлы жақсы білуіміз қажет.

    
Бүгін «Мен туған елімді сүйемін!»  атты сыныптан тыс іс-шарамызды

    өткіземіз.

   
 Мына көрсетілген бекеттердің көмегімен біз елімізге сапар шегіп, Отанымыздың тарихы, өнері, салт-дәстүрі, табиғаты жайлы қосымша мағлұматтар аламыз. Ол үшін бізге 2 топ көмекке келеді. (оқушыларды екі топқа бөлу. Топ атаулары таңдалып, партаға жазып қою).
Бірінші   «Тарих» бекеті

1. Қазақтың әйгілі үш биі? (Төле би, Әйтеке би, Қазыбек би)

2. Қазақ халқының атақты үш батыры (Бөгенбай, Қабанбай, Наурызбай.)

3. Қазақстанның елордасы? (Астана)

4. Қазақстанның ең алғашқы астанасы ? (Орынбор)

5. Алтын адам табылған жер? (Есік қорғаны)
6. Қазақстанның көршілерін атаңдар? (Ресей, Қытай, Қырғызстан...)
     Тапсырма

1. Қазақ батырлары туралы көркем әдеби шығармаларды атау. Олардан  
   үзінді, өлең айтып беру. 

 2.Әріптердің орнын ауыстыру арқылы Қазақстан қалаларының атын табыңдар

МАТЫАЛ (Алматы)                  АНАТСА  (Астана)

ЫДНАҒАРАҚ (Қарағанды)       НЕСӨМЕК  (Өскемен)
КШӨКЕАУТ (Көкшетау)          ТҒАЛЫДҚОРНА (Талдықорған)
                         Екінші  «Әдебиет» бекеті

     1.Қазақ халқының ұлы ақындарын ата, шығармаларын еске түсірейік

        (Абай Құнанбаев, Жамбыл,
        М.Жұмабаев, М.Мақатаев т.б.)

  2.Қазақ халқының ертегілерін суреттерді пайдаланып атау. Ертегіні айтып 

     беру.  (Ер- Төстік, Алтын сақа, Қаңбақ шал, Тазша бала, Ұр торпақ т.б.)
  3.Отан, туған жерге байланысты мақал-мәтелдерді жалғастырып айту:

            Отансыз адам – ормансыз бұлбұл
            Отан оттан да ыстық

            Ел іші –алтын бесік
            Отан –елдің анасы, ел –ердің анасы
            Туған жерге туың тік
            Туған жердей жер болмас, туған елдей ел болмас.
4.Жұмбақтарды шешу:

1)Иінінде құлағы,


Ішінде бұлағы,


Көмейіне от салсаң,


Ызыңдап тұрады.  (Самауыр)
    2)Мал төлдеп,

Әр ауыл


Пісіреді ақ бауыр   (Уыз)
    3)Басы құдық,

Сабы сырық.   (Ожау)
    4)Торы тай, Табанында төрт ай   (таға)
    5)Егіз қайың, Бой бастары тең өскен.


Іске дайын, Бұтақтары бес-бестен.    (қол)

6)Тұмсығымен ояды,


Ағаш құртын жояды    (тоқылдақ)
Оқушылардың өлеңдерін тыңдау.

1-оқушы:   Қазақстан дейтін менің бар елім

                  Жатыр алып жарты дүние әлемін

                  Бұл даланы анам жаспен суарған

                  Бұл далада атам қолға су алған

                  Бұл далада өскен жанда арман жоқ.

2-оқушы:   Көк жүзінде қалықтаған қыранмын

                  Бейбітшілік пен бостандық жыр әнім

                  Самғап жүрсек бостандықта биікте

                  Шарықтайды кең көлемде бұл әнім.

3-оқушы:   Ел болдың егеменді теңдік алып
                  Бар әлем қазақ елін болды танып

                  Қойнауы кеңге толы қазақ елі

                  Жыл сайын келеді өсіп қанат жайып.

4-оқушы:   Ел болдық ерік алдық астаналы

                  Енді кімнен қазағым жасқанады

                  Тәуелсіз мемлекеттің шежіресі

                  Нұрсұлтанның атымен басталады.

5-оқушы:   Бақыт құсы әр адамға қонып бір

                  О тәңірім, бізді баққа жолықтыр

                  Бүгін міне Тәуелсіздік ағайын

                  Әр қазақтың жүрегі боп соғып тұр.

Үшінші  «Ән-күй» бекеті

      1.Қазақтың сал-сері атанған атақты композиторларын атаңдар? (Біржан

         сал, Жаяу Мұса, Ақан сері т.б.) 

      2.Қазақ халқының атақты күйшілері (Құрманғазы, Тәттімбет,  

     Ықылас, Дина).

      3.Қандай қазақ халық әндерін білесіңдер? (Елім-ай, Әй-әй, бөпем,  

     Бір бала, Бесік жыры....)

Тапсырма

1. Сендердің алдарыңда музыка әлеміне байланысты анықтамалар таратылды. Қазір осы анықтамаларға сәйкес жауап табуларын қажет.
1. Халық композиторы - өз жанынан ән - күй шығаратын халық арасынан шыққан дарынды тұлға.

2.Халық әндері - нота сауатынсыз, халыққа айтылуы, естілуі арқылы жеткен әндер. 

2. Қазақ халық әндерінің сөздері берілді, осы әндердің авторлары кім?

 1) Сәулем, сәулем, сәулемсің


Басымдағы дәуренсің.


Жақсы болсаң, сәулемсің.


Жаман болсаң, әуремсің.

2) Ақ сиса, қызыл сиса, сиса-сиса,


Қалмайды кімдер жаяу зорлық қылса. 


Шорманның Мұстафасы атымды алып,


Атандым сол себептен ....

3) Желсіз түнде жарық ай, 


Сәулесі суда дірілдеп.


Ауылдың жаны терең сай, 


Тасыған өзен гүрілдеп.

Төртінші    «Салт –дәстүр» бекеті

 1. Сәби қаз тұрғаннан кейін тез жүріп кетсін деген тілекпен жасалатын
     ғұрып (Тұсау кесер(салт).
     2.Қазақ халқының қандай ұлттық тағамдарын білесіңдер (бесбармақ,
         қазы-қарта, жал-жая, қымыз....)

     3.Қазақ халқының ұлттық киімдерін атаңдар (Айыр қалпақ, сәукеле,
         шапан, тымақ, ішік, кимешек, камзол, мәсі, бөрік т.б.)
     4. Баланың туғанына қырық күн толған соң оны ыдысқа қырық қасық су
         құйып шомылдырады.ол сәбидің жан-жүйесінің қалыптасып дені сау 
         болып өсуіне деген ақ тілектен шыққан. (Қырқынан шығару(салт). 
        Тапсырма:

    Сендердің алдарыңда Қазақстанда аталып өтетін қадірлі де сыйлы мейрамдардың аты мен оларға байланысты мағыналы сөздер  (бөлек карточкада) берілген. Әрбір мейрамның жанына өзіне қатысты мағыналы сөздерді қойыңдар.

· Ораза тұту (Рамазан айы)

· Намаз оқу ( Ислам  дінінің бес тірегінің бірі) 

· Наурыз мерекесі  (ұлттық ойындар ойналып, наурыз көжесін дайындайды.)    

Жүргізуші: 

Тілдесіп көкпен тауларың,

Жайқалды жасыл орманың.

Алатау, Қаратауларым,

Елдікті бізге мұра етіп,

Ерліктің күйін толғадың.

Салтанат пенен сән құрған,

Елім бар бүгін жаңғырған.

Бақытым-атамекенім,

Тұлпарлар тұяқ шалдырып,

Сұңқарлар қанат талдырған.

Қазақты әлем таныды

Сәлемін жолдап сан қырдан. (Б.Үсенбаев. «Республикам менің»)

- Ал енді  осымен  біздің сыныптан тыс іс-щарамыз аяқталады. Сайысымыздың қорытындысын шығару үшін қазылар алқасына уақыт береміз. (жеңген команданың мүшелерін ортаға шығарып марапаттайды).

             «Қазақ елі» әнің орындау.
Ораза тұту                                                 
Рамазан айы

Намаз оқу 

Ислам  дінінің бес тірегінің бірі 

Наурыз мерекесі 

Ұлттық ойындар ойналып, наурыз көжесін дайындайды.  

